
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 31 DE OUTUBRO DE 2019,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

CONSELLERIA DE INFRAESTRUTURAS E MOBILIDADE

= Decreto polo que se declara, en concreto, a utilidade publica e se dispon a urxente
ocupacién dos bens e dereitos afectados polo proxecto de trazado da conversién en
autovia do corredor Nadela — Sarria, treito: A Pobra de San Xiao — Sarria Centro,
puntos quilométricos 13+500 — 24+000, de clave: LU/17/005.01, nos concellos de
Sarria e Paramo.

= Decreto polo que se aproba o cambio de titularidade a prol do Concello do Grove dun
treito de 877 metros lineais da estrada provincial EP-9106 Praia Carreiro.

ACORDOS
CONSELLERIA DE ECONOMIA, EMPREGO E INDUSTRIA

= Acordo polo que se declara o proxecto sectorial de creacion de solo industrial para as
instalacions da mercantil Talleres Ganomagoga, S.L.U., situadas no lugar da
Gandara, na parroquia de Areas, no concello de Ponteareas (Pontevedra), como de
incidencia supramunicipal para os efectos previstos na Lei 10/1995, do 23 de
novembro, de ordenacién do territorio de Galicia.

CONSELLERIA DE EDUCACION, UNIVERSIDADE E FORMACION PROFESIONAL

= Acordo polo que se autoriza a sinatura dun convenio de colaboracién entre a
Conselleria de Educacion, Universidade e Formacion Profesional e as universidades
da Corufa, Santiago de Compostela e Vigo para o reforzo das lifias de investigacion
posdoutorais, por un importe de catrocentos doce mil novecentos vinte e cinco euros
con noventa e nove céntimos (412.925,99 €).

INFORMES

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

= |nforme sobre as medidas estratéxicas da Xunta de Galicia cara & saida do Reino
Unido da Unién Europea.

O

= Informe sobre a concesion de subvencions destinadas ao financiamento de plans de
formacion das entidades locais de Galicia para o ano 2019.

= |nforme sobre as demandas prioritarias de Galicia ao préximo Goberno de Espafia.

A XUNTA AUTORIZA AS EXPROPIACIONS PARA EXECUTAR A 12 FASE DA
CONVERSION EN AUTOVIA DA VAP NADELA-SARRIA, ENTRE A POBRA DE SAN
XIAO E SARRIA CENTRO, CUN INVESTIMENTO DE 24,4 MILLONS DE EUROS

= A Conselleria de Infraestruturas e Mobilidade prevé a licitacion das obras para
finais deste mesmo ano e para poder inicialas a mediados de 2020

= A actuacién consiste na construcion dunha nova calzada paralela a existente,
sobre a marxe esquerda en sentido A Pobra de San Xiao-Sarria, para dotar este
tramo de duas calzadas de dous carris por sentido mantendo o trazado actual

= O proxecto inclie a adaptacion dos enlaces da Pobra de San Xiao, Sarria Norte e 0
Sarria Centro, que conectan en distintos puntos a actual CG-2.2 coa LU-546

= A via de altas prestacion Lugo — Sarria — Monforte € unha infraestrutura
estratéxica para o Goberno galego e converteuse nos seus poucos anos de vida
nunha das principais infraestruturas de vertebracion do interior de Galicia

» Esta estrada, cuxo ultimo treito se puxo en servizo en novembro de 2015, permitiu
conectar a cidade de Lugo e a capital de Lemos nuns 45 minutos, grazas a un
investimento da Xunta de 135 millons de euros desde o ano 2009

O Consello da Xunta de Galicia acaba de autorizar hoxe o proxecto do Decreto polo que se
declara a utilidade publica e se dispdon a urxente ocupacién dos bens e dereitos necesarios
para a conversion en autovia da via de altas prestacions Nadela — Sarria, no tramo entre A
Pobra de San Xiao e Sarria Centro, nos concellos de Sarria e do Paramo.

O orzamento estimado no proxecto de trazado redactado conta cun investimento de mais de
24,4 millons de euros, aos cales se engaden as partidas destinadas ao pagamento das
expropiacions dos 53 predios necesarios para a sua execucion e que superan os 255.000
euros.

A Conselleria de Infraestruturas e Mobilidade prevé a licitacién das obras de desdobramento
deste treito A Pobra de San Xiao-Sarria Centro para finais deste ano, de modo que se poida
iniciar a execucion das obras a mediados de 2020. O levantamento de actas previas a
ocupacioén dos terreos situase ente finais deste ano ou principios do 2020.

Esta actuaciéon impulsada polo Executivo autondmico ten por obxecto a construcion dunha
nova calzada paralela a existente, sobre a marxe esquerda en sentido A Pobra de San Xiao-
Sarria, de xeito que se pasa dunha calzada de dous carris (un por sentido) a duas calzadas
de dous carris por sentido, mantendo o trazado existente.

Na sua concepcion é atendendo aos criterios técnicos mais exixentes, o novo trazado vai
permitir non s6 facer o percorrido mais rapido, sendén que tamén se fara dun xeito mais
seguro xa que conta cunha velocidade de proxecto de 120 km/h.

O proxecto inclue a adaptacion dos enlaces da Pobra de San Xiao, no punto
quilométrico13+600; Sarria Norte, no 21+600, e o enlace de Sarria Centro, no 23+900; e que

conectan en distintos puntos a actual CG-2.2 coa LU-546. Tamén prevé a adaptacion dos
pasos inferiores e a reposicion dos camifios de servizo afectados.

A via de altas prestacions Lugo — Sarria — Monforte € unha infraestrutura estratéxica para o
Goberno galego e converteuse nos seus poucos anos de vida nunha das principais
infraestruturas de vertebracion do interior de Galicia.

Esta estrada, da que o ultimo treito se puxo en servizo en novembro de 2015, permitiu
completar a conexién da cidade de Lugo co sur da provincia. Supuxo un fito importante na
sua mobilidade e no reforzo da seguridade viaria, xa que, con ela, Lugo e a capital de Lemos
quedaron conectadas nuns 45 minutos grazas a un investimento de 135 M€ desde o ano
2009.

A conversion en autovia, xa prevista nos proxectos orixinais da VAP e, por tanto, mais
sinxela de executar agora, permitira seguir incrementando a funcionalidade desta
infraestrutura e mellorando as condiciéns de seguridade e comodidade dos usuarios, cun
notable incremento da capacidade e dos niveis de servizo do itinerario.

O CONSELLO DA XUNTA AUTORIZA A TRANSFERENCIA A PROL DO
CONCELLO DO GROVE DA TITULARIDADE DO TREITO DA ESTRADA
PROVINCIAL DA PRAIA CARREIRO

= O cambio de titularidade comprende un tramo de 887 metros e |évase a cabo
despois de executarse unha actuaciéon de seguridade viaria e mobilidade
sustentable na estrada EP-9106, desde a EP-9101 ata a igrexa de San Vicente

= Os cambios de titularidade tramitanse conforme a Lei 8/2013, do 28 de xufio, de
estradas de Galicia, que establece a sua aprobacion mediante decreto da Xunta de
Galicia por proposta da Conselleria de Infraestruturas e Mobilidade

» Coa transferencia aprobada, o Concello asume a responsabilidade da
conservacion deste tramo

O Consello da Xunta autorizou hoxe a transferencia a prol do Concello do Grove dun treito
da estrada provincial EP-9106 de Praia Carreiro.

O Concello do Grove e a Deputacion Provincial de Pontevedra asinaron un convenio o 9 de
agosto de 2017 para levar a cabo unha actuacién de seguridade viaria e mobilidade
sustentable na estrada EP-9106, desde a EP-9101 ata a igrexa de San Vicente.

Unha vez rematadas as obras, de acordo coa clausula do citado convenio, o Concello do
Grove acepta o cambio de titularidade. O organismo provincial inicia o procedemento de
transferencia dun treito de 877 metros lineais nesta estrada e trasladao para a sua
tramitacién ao departamento de infraestruturas da Xunta.

A transferencia a prol do concello pontevedrés do Grove deste treito da EP-9106 tramitase
de acordo co previsto na Lei 8/2013, do 28 de xuio, de estradas de Galicia, que debera ser
aprobado mediante decreto da Xunta de Galicia, por proposta da Conselleria de
Infraestruturas e Mobilidade como competente en materia de estradas e logo do acordo
entre as administracions implicadas.

Co cambio de titularidade aprobado hoxe polo Executivo autondmico correspéndenlle ao
Concello do Grove, a partir da formalizacion da entrega, todas as actividades de xestion,
mantemento, conservacion e explotacién da via.

O decreto aprobado hoxe polo Executivo autondmico producira efectos desde o dia seguinte
ao da sua publicacién no Diario Oficial de Galicia.

A XUNTA INICIA A TRAMITACION DO PROXECTO QUE PERMITIRA A
TALLERES GANOMAGOGA AMPLIAR AS SUAS INSTALACIONS DE
PONTEAREAS E CREAR 30 NOVOS EMPREGOS

= O Consello da Xunta de Galicia acordou a declaracion da incidencia
supramunicipal do proxecto sectorial, paso previo a stua presentacion por parte da
empresa e a posterior aprobacion do Goberno galego

= A compafiaten como obxectivo ampliar en 3.600 metros cadrados a sua superficie
cuberta para aumentar as suas liflas de producion

= A actuacion, na cal o grupo investirqd preto de 3,1M€, permitiralle & empresa
incrementar a sua facturaciéon ata os 20M€

= A Administracion autonOmica ratifica o seu compromiso co desenvolvemento
industrial de Galicia apoiando a creacién de riqueza e o emprego nesta comarca

O Consello da Xunta de Galicia acordou a declaracién da incidencia supramunicipal do
proxecto sectorial de creacion de solo industrial para ampliar as instalacions que Talleres
Ganomagoga posue en Ponteareas (Pontevedra). Deste xeito, a empresa prevé aumentar
en 3.600 metros cadrados a sua superficie e xerar un total de 30 novos postos de traballo
directos, contribuindo asi a dinamizacién da actividade industrial e econdmica da zona.

Este acordo consiste no paso previo para a sua aprobacion definitiva. Agora, a empresa
debera elaborar e presentar o proxecto sectorial de incidencia supramunicipal. Talleres
Ganomagoga, centrada nos sectores da enerxia renovable -especialmente no eido da
biomasa e da edlica-, investira preto de 3,1M€ na ampliacion das suas instalacions. Desta
maneira, pretende reestruturar e ampliar as suas lifias de producion para consolidar o seu
posicionamento tanto a nivel nacional como internacional. Unha vez que obtefia todas as
autorizacions, o prazo de execucion previsto é de tres anos.

Cunha traxectoria de 40 anos, Talleres Ganomagoga iniciouse no sector naval realizando
traballos de caldeiraria e posteriormente foi diversificando as suas actividades cara a
industria da automocién, a construcion ou o sector das renovables, no cal estan centrados
na actualidade. Emprega a 135 persoas e factura 15 milléns de euros ao ano, que prevé
incrementar a mais de 20 tras a ampliacion.

A Xunta amosa, de novo, 0 seu apoio e compromiso co desenvolvemento industrial da
Comunidade, xa que coa actuacion de consolidacidén e ampliacion prevista crearanse 30
postos de traballo directos, ademais de impulsar a actividade econdmica e industrial nesta
zona de Pontevedra.

EDUCACION GARANTE A CONTRATAQI()N TEMPORAL DOS INVESTIGADORES
POSDOUTORAIS ATA O REMATE DA SUA AVALIACION

= A Conselleria achegard un total de 413.000 euros para este fin a través dun
convenio coas tres universidades do SUG, que hoxe autorizou o Consello da Xunta
de Galicia

O Consello da Xunta aproba un convenio entre a Conselleria de Educacion, Universidade e
Formacion Profesional e as tres universidades do Sistema Universitario Galego (SUG) que
garante a contratacion temporal do persoal investigador posdoutoral da modalidade A
mentres non remate o periodo de avaliacion que, en caso de ser positiva, lles permitiria
acceder a modalidade B de bolsas de posdoutoramento que financia integramente o
Goberno galego.

Asi, a través dun convenio de colaboracién, a Conselleria de Educacion destina un total de
de 413.000 euros para que as universidades da Coruia (UDC), de Santiago de Compostela
(USC) e de Vigo (UVigo) poidan levar a cabo esa contratacion sen ningun custo adicional
para as propias universidades.

Garantese asi que o persoal posdoutoral que finaliza o contrato da modalidade A continue
contratado polas universidades con financiamento da Xunta mentres se realiza o proceso de
avaliacion.

No que respecta as persoas que teian permiso de maternidade ou paternidade, a través
deste acordo, Educacion garantelles a ampliacién do contrato para que se poidan presentar
na vindeira convocatoria nas mesmas condicions ca os demais aspirantes.

Deste xeito, tal e como se comprometera a Conselleria de Educacion o pasado mes de xullo,
daselle resposta a unha demanda das propias universidades que reforza a continuidade das
linas de investigacion en marcha e a consolidacion dunha traxectoria investigadora propia.

Estas medidas -que complementan todas as acciéns de apoio a carreira investigadora
universitaria- converten Galicia en pioneira a nivel estatal na formacion de calidade do
persoal investigador e consolidana como referente para as demais autonomias e o Estado.

A XUNTA DE GALICIA APROBA UNHA NOVA BATERIA DE MEDIDAS PARA
APOIAR OS CIDADANS E AS EMPRESAS GALEGAS AFECTADOS POLO BREXIT
NO REINO UNIDO

= O Consello da Xunta aprobou hoxe novas actuaciéns acordadas polo Grupo de
Traballo Interdepartamental do Goberno galego para avaliar a incidencia do proceso
en Galicia

= A oficina do Igape ampliar4 as stas funcions con servizos de consultoria fiscal,
laboral, xuridica e administrativa para as empresas galegas

= A Administraciéon autondmica levard a cabo todas as actuacions necesarias para
gue a frota que faena en augas britanicas non tefia que deixar os caladoiros en caso
dunha saida da UE sen acordo

= A estratexia do Goberno galego inclue fortalecer as campafias de promocion para
atraer & Comunidade galega turistas procedentes do Reino Unido

O Consello da Xunta aprobou hoxe novas medidas estratéxicas acordadas polo Grupo de
Traballo Interdepartamental do Goberno galego para avaliar a incidencia do Brexit en Galicia
€ coas que apoiar a cidadania e as empresas que se poidan ver afectadas polo abandono
do Reino Unido da Unién Europea. As novas actuacions que adoptara a Xunta de Galicia
recollen, no eido empresarial, a ampliacién das funcidns da oficina do Igape para asesorar
as empresas galegas, para as cales se prevé ademais implantar un “cheque Brexit”. A
promocidn para atraer turistas do Reino Unido e as medidas para que a frota galega que
faena en augas britanicas non tefia que deixar os caladoiros en caso dun Brexit sen acordo
son outras actuaciéns previstas na estratexia conxunta do Goberno galego.

A constitucion do Grupo de Traballo Interdepartamental aprobouse no Consello da Xunta o
pasado 5 de setembro. A presidencia deste grupo recae na Vicepresidencia da Xunta e del
forman parte tamén as consellerias de Economia, Emprego e Industria; Facenda;
Educacién, Universidade e Formacion Profesional; Cultura e Turismo; Sanidade; Medio
Rural e Mar, asi como a Secretaria Xeral de Emigracion. O pasado 2 de outubro tivo lugar a
primeira reunién deste grupo na cal se acordou levar a cabo unha estratexia conxunta por
parte dos distintos departamentos implicados co obxectivo de mitigar os efectos do Brexit e
onde se abordaron algunhas das medidas aprobadas hoxe.

Unha das actuacions recolle a ampliacion das actividades de asesoramento as empresas
galegas na oficina do Igape no Reino Unido, de forma que ofrecera servizos de consultoria
fiscal, laboral, xuridica e administrativa. Como o mercado britanico € o cuarto destino das
exportacions galegas, a estratexia da Xunta tamén prevé a posta en marcha dun “cheque
Brexit” para cubrir os gastos en que incorran as empresas galegas con presenza no Reino
Unido e que se activara cando se materialice a saida do pais britanico da Union Europea.
Ademais, reforzarase a plataforma dixital coordinada polo Igape desde a cal se lles permite
as empresas galegas avaliar a sua situacion en relacion co impacto do Brexit, co incremento
de recursos para que poida ser empregada polo maior numero posible de entidades de
todos os sectores.

A pesca € un dos sectores mais afectados polos efectos do Brexit porque 1.700 persoas
faenan en 150 buques galegos en augas britanicas. Por iso, a Xunta acordou solicitar ao
Goberno central que leve a cabo todas as medidas de continxencia necesarias para que a
frota galega non tefia que abandonar os caladoiros britanicos en caso dun Brexit sen acordo.
A Administracién autonémica demandara ao Executivo central negociar un acordo pesqueiro
cun fondo especifico que compense a frota no caso dun Brexit duro, pero sen detraer
partidas do Fondo Europeo Maritimo e de Pesca (FEMP) que xa estan comprometidas para
0 avance do sector.

No ambito da pesca, a Xunta proponlle ademais ao Goberno central aprobar un real decreto
que fixe as condicions para o desembarco de peixe fresco de buques do Reino Unido nos
portos espafois, asi como a importacion de produtos pesqueiros e acuicolas desde o pais
britanico, co uso do camién como medio de transporte. O Goberno galego apoia ademais a
proposta de empresarios de loxistica portuaria de por en marcha unha conexion por
transbordador que una Irlanda e Galicia.

Entre as reclamaciéns do Goberno galego ao Estado incluese a implantacion de medidas de
continxencia no seo das diferentes conferencias sectoriais como no caso da pesca e reforzar
o intercambio de informacion durante a negociacion da relacion futura entre o Reino Unido e
a Union Europea.

A Xunta demanda a comunicacion inmediata das actuacions do Goberno britanico que
afecten medidas de continxencia relacionadas coa reciprocidade e que se garantan os
dereitos dos 14.000 galegos que residen no Reino Unido en aspectos tan importantes como
a asistencia sanitaria, a Seguridade Social ou a residencia.

Outro dos obxectivos do Goberno Galego é atraer turismo do Reino Unido, polo que se
intensificaran as campanas de promocion no mercado britanico a través de feiras
internacionais turisticas en que se pora en valor o Camifio de Santiago como factor
diferenciador do turismo galego, e traballarase en aproveitar os fluxos de turistas britanicos
ao norte de Portugal cara a Galicia.

A Administracion autondmica leva tempo a traballar na avaliacion dos posibles efectos da
saida do Reino Unido da UE na economia galega a través de medidas como o Foro Galego
do Brexit, un observatorio para seguir este proceso que conta ademais cunha web
especifica. Este portal informativo reforzarase cunha seccién de consultas mais frecuentes e
a posibilidade de enviar preguntas a Fundacion Galicia Europa.

A XUNTA COLABORA POR SEXTO ANO CONSECUTIVO CON AXUDAS AOS
PLANS DE FORMACION DAS ENTIDADES LOCAIS DE GALICIA

= Foron aprobados nove plans de formacion correspondentes as catro deputacions
provinciais, & Fegamp, aos concellos de Pontevedra e A Corufla e &
Mancomunidade da Area Intermunicipal de Vigo

= A Escola Galega de Administracion Publica (EGAP) oferta de xeito anual unha
programacion completa, actualizada e de calidade dirixida especificamente ao
persoal das entidades locais galegas

O Consello da Xunta aprobou hoxe o informe sobre a concesion de subvencions destinadas
ao financiamento de plans de formacion das entidades locais de Galicia deste ano, onde
segundo se indica, por sexto ano consecutivo, a Escola Galega de Administracion Publica
(EGAP) oferta de xeito anual unha programacién completa, actualizada e de calidade dirixida
especificamente ao persoal das entidades locais galegas.

O Goberno galego mantén a aposta pola formaciéon dos seus empregados publicos como
garante dun servizo de calidade, xa que estas acciéns repercutiran directamente na
eficiencia e eficacia das entidades locais e cada ano introducense na convocatoria certas
modificacions en determinadas cuestions que, pola experiencia do ano anterior, se
consideran necesarias. As principais novidades da convocatoria deste ano foron a
ampliacion da data limite de xustificacidn, para facilitarlles as entidades locais conseguir as
xustificacions do pagamento que deben presentar de cara a poder recibir a subvencion.

Logo de finalizado o prazo de presentacién de solicitudes por parte das entidades locais
para este ano, presentaronse un total de nove (9) plans formativos que corresponden as
catro deputaciéns provinciais, a Federacion Galega de Municipios e Provincias, a
Mancomunidade da Area Intermunicipal de Vigo e aos concellos de Pontevedra e A Corufia.

En total, para o ano 2019, asignouse para as subvencions un orzamento de 534.080 euros,
0 que supuxo un incremento de mais dun 23% con respecto ao pasado ano. Foron
aprobados nove plans de formacién correspondentes as catro deputacidns provinciais, a
Fegamp, aos concellos de Pontevedra e A Corufia e & Mancomunidade da Area
Intermunicipal de Vigo.

A XUNTA DA A CONECER 0OS 25 ASUNTOS MAIS URXENTES E PRIORITARIOS
QUE O PROXIMO GOBERNO DE ESPANA DEBE ATENDER NOS PRIMEIROS
MESES DA SEGUINTE LEXISLATURA EN GALICIA

» Tratase de cuestiéons enmarcadas en cinco obxectivos: un financiamento mais
xusto, o impulso as infraestruturas pendentes, o apoio aos sectores produtivos, a
mellora dos servizos publicos, e a colaboracién cultural

= O informe menciona o aboamento completo da débeda de 700 millébns de euros
asumida polo Goberno central por diversos conceptos financeiros

= Fai fincapé no apoio aos sectores produtivos, como as industrias electrointensivas,
para as que require que se pofian en marcha canto antes medidas que favorezan un
prezo eléctrico estable

= Pon atencién a que Galicia leva moito tempo agardando pola alta velocidade
ferroviaria e soportando sucesivos atrasos, sobre todo no relacionado co AVE, que
pide abordar coa maxima transparencia e rigor informativo

= Destaca a necesidade de que a proxima lexislatura sirva para materializar un Pacto
pola Educacion que garanta estabilidade as préximas xeracions e tamén de abordar
de forma completa a viabilidade da Sanidade Publica para o futuro

= Salienta que o Ano Santo transcende & Comunidade Auténoma e, por este motivo,
solicita ao préximo Executivo estatal que tamén aprobe un plan estratéxico

Santiago de Compostela, 31 de outubro de 2019.- O Consello da Xunta aprobou hoxe o
informe sobre as demandas prioritarias de Galicia ao proximo Goberno de Espana, que
recolle os 25 asuntos mais urxentes e prioritarios que o proximo Goberno de Espafia debe
atender nos primeiros meses da seguinte lexislatura en Galicia.

Tratase de 25 cuestions enmarcadas en cinco obxectivos: un financiamento mais xusto, o
impulso as infraestruturas pendentes, o apoio aos sectores produtivos, a mellora dos
servizos publicos, e a colaboracion cultural, no marco Xacobeo 2021.

Dentro do obxectivo dun financiamento mais xusto, o informe menciona en primeiro lugar o
aboamento completo da débeda de 700 millons de euros asumida polo Goberno central por
diversos conceptos financeiros, da que, despois do anuncio do pago das entregas a conta —
ainda sen ingresar-, segue pendente o pago dunha mensualidade do IVE (220 M€) e das
compensacions as comunidades cumpridoras (170 M€).

En relacién a isto, Galicia segue a solicitar un novo sistema de financiaciéon autonémica, que
compre acometer de forma urxente, xa que € imprescindible consensuar un modelo que
supere a idea do reparto por territorios. A Comunidade considera preciso ponderar en maior
medida o envellecemento e a dispersion, e o documento cita tamén a inclusion dunha peza
separada para a Sanidade publica.

O Goberno galego propén asi mesmo unha Estratexia nacional fronte ao reto demografico,
tendo en conta que a unica aprobacion dunhas lifas xerais, sen contido nin dotacién
orzamentaria, é insuficiente para acometer un dos principais problemas que condiciona o

futuro de Galicia e do resto das comunidades. Sobre isto, a Xunta agrega a necesidade de
que se teAan en conta as caracteristicas demograficas a hora de asignar fondos ou de
aprobar novas medidas.

Ademais, a nosa Comunidade reitéralle ao Goberno do Estado que defenda os intereses
galegos no marco das relacions coa UE. En primeiro lugar, os intereses afectados polo
Brexit, con especial atencién ao sector pesqueiro, e por outra banda, Galicia precisa que a
asignacion procedente dos fondos de cohesion non se vexa diminuida de forma abrupta.

O segundo piar das cuestidons prioritarias € o impulso as infraestruturas pendentes, con
especial atencion a que Galicia leva moito tempo agardando pola alta velocidade ferroviaria
e soportando sucesivos atrasos. Sobre todo no relacionado co AVE, o Executivo galego
mantén a demanda de que se aborde coa maxima transparencia e rigor informativo.

Asi mesmo, a Xunta pide que se clarifique o calendario en cuestions como a conexién a
Madrid; a planificacion e execucion da conexidn a Lugo; as obras planificadas nas estacions
ferroviarias; a variante exterior en Ourense; ou o impulso do AVE a Vigo por Cerdedo, asi
como a planificacibn de modernizacion das conexidons aproveitando a oportunidade da
inclusion da Comunidade no Corredor Atlantico Europeo. A maiores, cita o reforzo dos
servicios de viaxeiros; a mellora da politica tarifaria; a integraciéon dos principais servizos
ferroviarios no sistema do transporte metropolitano; a planificacion sobre o ancho de via; e a
adaptacion dos aeroportos a chegada do AVE.

En canto as necesidades en materia de estradas que o préximo Goberno de Espafia debe
ter en conta de xeito prioritario, estan: a execucion das obras para mellorar a funcionalidade
e conectividade da AP-9; as bonificacions na AP-9 e na AP-53; as obras da autovia Lugo-
Santiago; ou a solucién definitiva aos problemas ocasionados pola néboa na A-8. Ademais,
o Goberno galego reitera a peticion de transferencia @8 Comunidade da titularidade da AP-9.

En materia de augas, a Administracion galega remarca que debe existir unha implicacion no
saneamento integral das rias e rios galegos co impulso, execucién e financiamento das
obras hidraulicas declaradas de interese xeral do Estado. A isto engade a solicitude ao
respecto da débeda das infraestruturas portuarias.

Despois das infraestruturas, o informe fai fincapé no apoio aos sectores produtivos. Entre as
urxencias esta a situacién das industrias electrointensivas, para as que o Goberno galego
require que se pofian en marcha canto antes medidas que favorezan un prezo eléctrico
estable, pois estan en risco arredor de 5.000 empregos.

Sobre isto, sobresae tamén que a prioridade na aprobaciéon dun Estatuto electrointensivo
polo que estas empresas levan agardando desde hai un ano e do que nin tan sequera se
cofnece un borrador. De feito, a Xunta xa elaborou unha proposta aos partidos politicos co
obxectivo de que o proximo Goberno de Espafa poida proceder a sua aprobacion
practicamente de forma inmediata.

En relacion ao futuro da industria, o documento tamén recolle a necesidade de abordar unha
transicion ordenada no eido enerxético, en concreto con medidas especificas para evitar o
peche da central térmica das Pontes, asi como con alternativas industriais ao peche da
térmica de Meirama. Ademais, Galicia solicita a convocatoria de novas poxas de renovables
para o impulso deste tipo de enerxias.

Na lina da busca de apoio para o futuro da nosa industria, salienta igualmente a necesidade
de trasladar mensaxes claras e prudentes para non comprometer o sector da automocion,
un ambito no que para a sua competitividade o Executivo galego ve fundamental a
construcion da nova subestacion eléctrica en Balaidos.

Asi mesmo, as peticidns incluen a garantia de carga de traballo en Navantia para os
préximos dous ou tres anos, ademais de cumprir o compromiso de adxudicar un buque de
aprovisionamento para a Armada que sirva de barco-ponte nese periodo baleiro. E, por
ultimo, tamén estan as incertezas xeradas ao respecto do regulamento da Lei de Costas,
unha cuestion que compre reverter porque afecta de xeito integral ou parcial a case 5.000
edificacions que se atopan nos 2.500 km de costa galega.

Por outra banda, esta axenda inclue unha area na que fan falla medidas axiles e grandes
acordos a nivel nacional: os servizos publicos. Entre eles, destaca a necesidade de que a
proxima lexislatura sirva para materializar un Pacto pola Educacion que garanta estabilidade
as proximas xeracions. A Xunta considera que un dos obxectivos prioritarios e urxentes é
lograr que o modelo sexa mais equitativo e, de xeito concreto, cita a importancia de
establecer férmulas para a coordinacion nas probas de acceso a Universidade.

Dentro das 25 cuestidns, para o Executivo autonémico tamén se atopa a necesidade de
abordar de forma completa a viabilidade da Sanidade Publica para o futuro, con dous temas
prioritarios: paliar a escaseza de profesionais en prazas de dificil cobertura ou
especialidades deficitarias, co impulso tamén dunha norma que axilice o procedemento de
acreditacion de unidades docentes para a formacion sanitaria especializada; e, en segundo
lugar, restablecer o modelo de troncalidade, sobre todo en canto a determinadas
especialidades, para reducir os prazos de tramitacion e resolucién dos expedientes de
homologacién de titulos de especialista extracomunitarios.

Asi mesmo, o benestar dos galegos depende tamén das axudas a dependencia e por iso, de
acordo coa lei aprobada en 2006, a Xunta lembra que a participacion das comunidades
auténomas e do Goberno central debe ser equitativa. Por outro lado, Galicia introducira o
ano que vén a gratuidade da educacion infantil de 0 a 3 anos para os segundos fillos e
sucesivos e, no tocante a isto, o Goberno galego pide a colaboracion econémica do Estado
para que a gratuidade poida introducirse para o 100% das prazas e o 100% dos nenos.

Seguindo cos servizos publicos, a Administracion galega fai referencia a unha serie de
ingresos procedentes do Goberno de Espafia para os servizos sociais que se considera
prioritario recibir. O mesmo, a necesidade de creacion de novas unidades xudiciais, sobre
todo despois de que non se atendera a peticion dun novo xulgado en Lugo.

No relativo a seguridade, o informe fai fincapé en prioridades como completar a dotacion da
unidade de policia adscrita @ nosa Comunidade, para facer fronte ao aumento de
competencias e, a curto prazo, de carga de traballo. Ademais, é preciso habilitar o
mecanismo necesario para que se poida levar a cabo a comarcalizaciéon dos parques de
bombeiros das cidades. E, como ultimo apartado deste punto, recollese que por parte do
Estado se axilicen as axudas para que Galicia poida cumprir co obxectivo que establece a
UE respecto a extension da banda larga.

A colaboracion cultural, co protagonismo do Xacobeo, é o ultimo punto do documento, tendo
en conta que se trata dun fendmeno internacional que o conxunto de Espafa debe
aproveitar para reforzar a sua imaxe exterior. O Ano Santo transcende a Comunidade
Auténoma e, por este motivo, solicitase ao proximo Executivo estatal que tamén aprobe un
plan estratéxico, detalla, e engade unha serie de peticions en relacion a ese plan. Asi
mesmo, e por ultimo, a Xunta pide que o Estado mantefia o seu apoio as candidaturas
galegas a Patrimonio Mundial.

